
SIDANG JEMAAH YANG DIRAHMATI ALLAH,

Marilah kita bertakwa kepada Allah SWT dengan melaksanakan segala perintah-Nya dan
menjauhi segala larangan-Nya. Mudah-mudahan kehidupan kita sentiasa dinaungi rahmat
dan kasih sayang Allah SWT di dunia dan di akhirat. Pada hari ini, khutbah akan

membicarakan tajuk “lbarat Lilin Yang Membakar”.

Suka untuk saya mengingatkan agar kita bermuhasabah untuk terus mengekalkan
momentum istigamah yang kita persembahkan pada Ramadan yang lalu dengan tekun
mengimarahkan masjid, mengeratkan ukhwah silaturrahim, di samping meninggalkan

perkara maksiat dan mungkar.

SIDANG JEMAAH YANG DIRAHMATI ALLAH,

Islam adalah agama yang mewajibkan umatnya menuntut ilmu dan memartabatkan orang
yang berilmu. Wahyu pertama bertunjangkan falsafah Iqra’ cukup membuktikan Islam
amat mementingkan soal pendidikan yang membawa manusia mentauhidkan Allah SWT.
Bagi mendidik manusia mengenal Allah SWT dengan pelbagai cabang ilmu, memerlukan

tunjuk ajar dari seorang yang bergelar guru.

Guru atau pendidik memainkan peranan yang sangat besar untuk membimbing manusia
menjadi insan yang berilmu dan berakhlak mulia. Apa jua panggilan sama ada guru,
ustaz/ustazah, murabbi, pensyarah semuanya adalah “guru” yang berperanan
mencurahkan ilmu pengetahuan kepada manusia dan membentuk masyarakat yang
berbudi pekerti tinggi. Tanggungjawab ini bukanlah suatu perkara yang mudah. la
memerlukan kesungguhan dan komitmen yang tinggi dalam merealisasikan harapan

melahirkan masyarakat yang bertamadun.

SIDANG JEMAAH YANG DIRAHMATI ALLAH,

Melihat kepada besarnya jasa seseorang guru kepada masyarakat, bangsa dan negara,
maka sudah sewajarnya mereka dihormati, dikasihi dan dihargai. Bahkan Islam
memandang mulia tugas seorang guru dan kedudukan mereka diangkat di sisi Allah SWT
sebagaimana dinyatakan dalam sebahagian ayat 11 dari Surah al-Mujaadilah:

Maksudnya: “Allah meningkatkan orang-orang yang beriman antara kamu dan orang-

orang yang diberi ilmu pengetahuan agama beberapa darjat”.

Diriwayatkan daripada Abu Hurairah RA, bahawa Nabi SAW telah bersabda:

Maksudnya: “Dunia ini dan seisinya adalah laknat kecuali mengingati Allah, yang
membawa kepada taat kepada-Nya, orang alim (guru) dan pelajar’. (Hadis riwayat lbn
Majah dan al-Tirmidzi)

SIDANG JEMAAH YANG DIRAHMATI ALLAH,

Kejayaan seseorang individu tidaklah diukur semata-mata dari kecemerlangan dalam
peperiksaan, atau megahnya menerima segulung ijazah. Hakikatnya, seseorang itu dikira
berjaya sekiranya dia berilmu dan memberi manfaat pula kepada orang lain selain memiliki
adab pekerti yang tinggi. Maka, atas dasar itu, pentingnya menerapkan adab di samping
penerapan ilmu pengetahuan dalam jiwa seseorang. Dari situ, wujudlah keseimbangan
antara adab dan keperibadian yang baik dengan individu yang berilmu pengetahuan.
Adab yang baik itu nanti juga akan menjadi pengawal dan penjaga kepada tingkah-laku

seseorang.

Kecanggihan teknologi pada hari ini membolehkan setiap orang mengakses dan
mendapatkan bermacam jenis maklumat. Namun, kebanyakan orang membahaskan
sesuatu isu dengan bebas tanpa ada kawalan dan disiplin ilmu yang sepatutnya. Maka di
sini pentingnya para pendidik ini menunjukkan contoh teladan yang baik bukan hanya dari
sudut keilmuan tetapi merangkumi soal ketinggian akhlak, emosi dan keperibadian. Selain
itu, perkara yang paling penting ialah para guru hendaklah tulus ikhlas dalam mendidik

dan membimbing pelajar mereka.

Wahai para pendidik yang dimuliakan Allah! Jagalah nama baik dan martabat seorang
guru dengan tidak menunjukkan contoh tidak baik kepada anak murid atau masyarakat
sama ada di dalam bilik darjah mahupun di media sosial. Sekali bergelar guru, selamanya
akan dimuliakan atas nama guru. Khatib amat yakin, semua guru di Malaysia adalah

seorang yang berperibadi mulia, berdedikasi dan ikhlas dalam menyampaikan ilmu.

SIDANG JUMAAT YANG DIRAHMATI ALLAH,

Tanggal 16 Mei setiap tahun merupakan hari istimewa yang disambut untuk menghargai
jasa dan pengorbanan para pendidik dengan tema tahun ini: “Guru Tunjang Sekolah
Sejahtera”. Kita wajar meletakkan taraf guru sebagai insan yang mulia kerana mereka

telah berusaha mendidik kita, termasuk saya yang berada di atas mimbar ini.

Justeru, atas kesempatan ini, khutbah Jumaat pada hari ini ingin menzahirkan apresiasi
yang tinggi kepada para pendidik atas segala sumbangan dan kesabaran dalam mendidik

kami semua menjadi insan yang berguna kepada agama, bangsa dan negara. Doa kami

agar Allah SWT memberikan kecekalan dan kesabaran kepada para guru dalam usaha

mendidik dan memandaikan anak bangsa.

Sebagai motivasi, renungkanlah kata-kata Saidina Ali: “/lmu lebih baik daripada harta. limu
menjaga dirimu, sedangkan kamu menjaga harta, dan ilmu bertambah jika disebarkan
sedangkan harta berkurangan jika dibelanjakan...Dan ulama’ itu akan tetap hidup

selamanya meskipun jasadnya tidak ada, dan ajaran mereka selalu diingati dalam hati”.

Sebuah puisi indah tribut kepada sang guru pernah dikarang oleh Sasterawan Negara,
Allahyarham Usman Awang bertajuk “Guru Oh Guru” tahun 1979 yang sebahagiannya
berbunyi;

Jika hari ini seorang Perdana Menteri berkuasa

Jika hari ini seorang Raja menaiki takhta

Jika hari ini seorang Perdana Menteri sebuah negara
Jika hari ini seorang ulama yang mulia

Jika hari ini seorang peguam menang bicara

Jika hari ini seorang penulis terkemuka

Jika hari ini siapa sahaja menjadi dewasa,
Sejarahnya dimulakan oleh seorang guru biasa...

SIDANG JEMAAH YANG DIRAHMATI ALLAH,

Sebagai penutup, saya ingin menekankan beberapa pesanan buat saudara sekalian:
Pertama: Guru — atau apa jua gelarannya — merupakan mereka yang bertanggungjawab
mencurahkan ilmu pengetahuan kepada kita termasuklah Baginda Rasulullah SAW dan
para ibu bapa.

Kedua: Guru atau pendidik memainkan peranan yang sangat besar dan diperlukan untuk
membimbing kita dan generasi seterusnya untuk menjadi insan yang berilmu dan
berakhlak mulia; dan

Ketiga: Islam memandang mulia tugas seorang guru dan mereka juga telah dijanjikan

ganjaran yang sangat besar daripada Allah SWT.

Firman Allah SWT dalam Surah al-Zumar ayat 9:

Maksudnya: “Engkaukah yang lebih baik) atau orang yang taat mengerjakan ibadat pada
waktu malam dengan sujud dan berdiri sambil takutkan (azab) hari akhirat serta
mengharapkan rahmat Tuhannya? "Katakanlah lagi (kepadanya): "Adakah sama orang-
orang yang mengetahui dengan orang-orang yang tidak mengetahui?" Sesungguhnya
orang-orang yang dapat mengambil pelajaran dan peringatan hanyalah orang-orang yang

berakal sempurna’.

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu agar Engkau
ampunkan segala dosa yang telah kami lakukan. Hindarkanlah kami dari sebarang bala
bencana, waba' penyakit, perbuatan-perbuatan keji dan munkar, seperti rasuah, salah
guna kuasa dan hiburan yang melalaikan. Hanya kepada-Mu jua Ya Allah, tempat kami
mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisihan yang
berpanjangan. Jadikanlah kami dan keturunan kami orang-orang yang istigamah
mendirikan solat secara berjemaah serta tekun mengimarahkan masjid. Sesungguhnya
hanya kepada-Mu jua Ya AIIah doa kami mohon diperkenan dan dlterlma

7 e PP P P -] s P s -

~JU‘ u\.xp L&)beY\ dJWL‘vMLBL“L'J
ciu.)\ ;1.79

Sl Sl 2 i 3580 o Sl 2 J3aTh RGN Gle

SIS PERNABEI-Shy S5
° » Se o - PO I S-S o2 otor o o ) ’)‘)‘ -
ﬁxwuﬁo)b\}cf;jmdco}ﬂ\}c;.\:(:E;J\QM\\} )

s S0 o Sror \

.OMLA/JJL:&)\} CJ«.{\ 405\5_,\3}



